
e FRAKTIOUN Har Fernand Etgen

President vun der Chamber
Létzebuerg, den 19. Abréll 2022

Har President,

Esou wéi den Artikel 80 vum Chambersreglement et virgesait, bieden ech lech, dés
parlamentaresch Fro un den Har Minister fir Educatioun, Kanner a Jugend weiderzeleeden.

D'Parkplaz-Situatioun ronderém de "Lycée technique agricole" (LTA) zu Gilsdref bleift
weiderhin ugespaant, wéi aus der Antwert op d’Question parlementaire Nummer 5724
ervirgeet. Sou schreift den Har Educatiounsminister beispillsweis, dass dése Problem an der
nachster Zait duerch eng Programmatioun vun de Barriere vum Parking kéint geléist ginn. Den
Har Minister schreift awer och, dass déi meeschte Weiderbildungen owes géifen ugebuede
ginn.

An deem Kontext wéilt ech folgend Froen un den Har Minister fir Educatioun, Kanner a Jugend
stellen:

e Kann den Har Minister seng Ausso beleeén, dass déi meeschte Weiderbildungen owes
ugebuede ginn?

e WAéi wéll den Har Minister de Problem vun de Parkplaze léise fir d’"Weiderbildungen
am Beradich vun der ,,Gestion en entreprise” respektiv vun de ,,Sprétzpass-Couren®, déi
daagsiwwer ofgehale ginn?

Har President, ech bieden lech, main déifste Respekt unzehuelen.

Martine Hansen

Co-Fraktiounspresidentin



o LE GOUVERNEMENT
DU GRAND-DUCHE DE LUXEMBOURG
Ministere de I'Education nationale,
de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 6076 vun der honorabeler Deputéiert Martine Hansen

Et huet sech erausgestallt, datt owes an der Haaptsaach Informatiounsveranstaltungen, Konferenzen
oder och emol Generalversammlunge stattfannen, d'Weiderbildungen dogéint meeschtens
daagsiwwer. Wéi ech schonn a menger Antwert op d’parlamentaresch Fro Nr. 5724 geschriwwen
hunn, mussen d’Barriéres d’accés esou programméiert ginn, datt némmen Enseignanten, Visiteuren a
Leit, déi warend de Schoulzditen u Weiderbildungen deelhuelen, Zougang zum Parking kréien.

Létzebuerg, den 3. Juni 2022

De Minister fir Educatioun,
Kanner a Jugend

(s.) Claude MEISCH



	qp_6076_19-04-2022_question_0
	qp_6076_19-04-2022_réponse_2154348



